
BEAVDEGIRJI 
 

Suoma eana- ja meahccedoalloministeriija ja Norgga dálkkádat- ja birasministeriija gaskasaš 
beavdegirji, mii vuođđuduvvá Suoma ja Norgga gaskasaš soahpamuša guolástusas Deanu 

čázádagas 30. čakčamánu 2016 (Deanu guolástansoahpamuš) artihkkalii 6 ja 7 spiehkastagain 
soahpamuša čuvvosis 2 Deanu čázádaga guolástannjuolggadus. 

 
Ráđđehusaid fápmudan eiseválddit leat, Deanu guolástannjuolggadusa artihkkala 6 mielde, 
gávnnahan ovttamielatvuođa čuovvovaš Deanu guolástannjuolggadusa čuvvosis 2 Deanu čázádaga 
guolástannjuolggadusas spiehkkasan mearrádusain: 
 

1. Spiehkastat 5 §:a 2 momeanttas: 
 

Gáddebivdoavádagat juhkkojuvvojit Norggabeale rádječázádatossodagas golmma avádahkii 
čuovvovaččat: 
1) avádat 1 šaddá guolástanavádagain Njuorggán, Veahčat ja Ohcejohka, 
2) avádat 2 šaddá guolástanavádagas Vuovdaguoika ja 
3) avádat 3 šaddá guolástanavádagas Anárjohka.  
 
Avádahkii 1 čujuhuvvo 4 264 guolástanjándora, avádahkii 2 čujuhuvvo 900 guolástanjándora 
ja avádahkii 3 čujuhuvvo 336 guolástanjándora. 
Lobit juhkkojuvvojit dárkileappot vahkuid mielde juohke avádahkii seamma ákkaiguin mat 
leat čuvvojuvvon 5 § 2 momeanttas ovdanbuktojuvvon vahkkosaš juohkimis. 
Sálašalmmuhusat galget čuovvut álgoálgosaš avádatjuogu. 

 
2. Spiehkastat 5:s čuovvovaš lasáhusaiguin:  

 
Gáddebivdolohpái ja fanasbivdolohpái lea vejolaš laktit ovtta dahje dávjjit mánnálobi.  
Mánnálohpi addá vuoigatvuođa das nammaduvvon vuollel 16-jahkásaš máná guolástit ovttain 
stákkuin dahje giehtaduorgguin hávil. Mánnálohpi ii lohkkojuvvo 5 §:a 1 ja 2 momeantta 
lohpedihtomeriide. 

 
3. Spiehkastat 9 §:a 3 momeanttas čuovvovaš lasáhusain: 

 
Guolástettiin fatnasis buohkain dain, geat oassálastet guolástussii, maiddái suhkkiin, galgá leat 
guolástanlohpi. 

 
4. Spiehkastat 12 §:a 4 čuoggás: 

 
Stággoguolástus lea gildojuvvon fatnasis ja gáttis luossaoalgejogaid ovddabealde viidodagas, 
man ráját mearrašuvvet jogaid mielde čuovvovaččat: 

 
Lákšjohka (NOR); guovlu, mii ollá oalgejoga njálmmis 50 mehtera vuosterávdnjái ja 300 
mehtera miehterávdnjái lagamuš oalgejoga gáttiin váldorokki rastá Geavgŋáoaisullos oarjjás. 

Veahčajohka ja Ohcejohka (FIN); guovlu, mii ollá oalgejoga njálmmis 50 mehtera 
vuosterávdnjái ja 200 mehtera miehterávdnjái lagamuš oalgejoga gáttiin váldorokki rastá gitta 
čiekŋaleamos oallái. 
  
Goahppelašjohka (FIN); guovlu, mii ollá oalgejoga njálmmis 50 mehtera vuosterávdnjái ja 
150 mehtera miehterávdnjái lagamuš oalgejoga gáttiin váldorokki rastá gitta čiekŋaleamos 
oallái. 
 
Leavvajohka (NOR); guovlu, mii ollá oalgejoga njálmmis 50 mehtera vuosterávdnjái ja 100 
mehtera miehterávdnjái lagamuš oalgejoga gáttiin váldorokki rastá. Stággobivu lea lobálaš 
oalgejoganjálmmi vuosttabeale gáttis. 
 
Báišjohka (NOR); guovlu, mii ollá oalgejoga njálmmis 50 mehtera vuosterávdnjái ja 100 
mehtera miehterávdnjái lagamuš oalgejoga gáttiin váldorokki rastá. 
 
Njiljohka (FIN); guovlu, mii ollá oalgejoga njálmmis 50 mehtera vuosterávdnjái ja 200 
mehtera miehterávdnjái lagamuš oalgejoga gáttiin váldorokki rastá. Stákkuin lea lobálaš 
guolástit oalgejoganjálmmi vuosttabeale gáttis. 
 
Váljohka (NOR); guovlu, mii ollá oalgejoga njálmmis 50 mehtera vuosterávdnjái ja 150 
mehtera miehterávdnjái lagamuš oalgejoga gáttiin váldorokki rastá. 
 
Áhkojohka (FIN); guovlu, mii ollá oalgejoga njálmmis 50 mehtera vuosterávdnjái ja 200 
mehtera miehterávdnjái lagamuš oalgejoga gáttiin váldorokki rastá. Stággobivu lea lobálaš 
oalgejoganjálmmi vuosttabeale gáttis. 
 
Kárášjohka (NOR) (Anárjoga ja Kárášjoga ovttastuvvansadji): guovlu, mii ollá guktuid jogaid 
njálmmis 50 mehtera vuosterávdnjái ja 200 mehtera Deanu miehterávdnjái johkarokki rastá. 
 
Gáregasjohka (FIN); guovlu, mii ollá oalgejoga njálmmis 50 mehtera vuosterávdnjái ja 100 
mehtera miehterávdnjái lagamuš oalgejoga gáttiin váldorokki rastá. 
 
Iškorasjohka (NOR); guovlu, mii ollá oalgejoga njálmmis 50 mehtera vuosterávdnjái ja 100 
mehtera miehterávdnjái lagamuš oalgejoga gáttiin váldorokki rastá. 
 
Goššjohka (NOR); guovlu, mii ollá oalgejoga njálmmis 50 mehtera vuosterávdnjái ja 100 
mehtera miehterávdnjái lagamuš oalgejoga gáttiin váldorokki rastá. 
 
Anárjohka (NOR) Anárjoga ja Skiehččanjoga ovttastuvvansadji; guovlu, mii ollá oalgejoga 
njálmmis 50 mehtera vuosterávdnjái ja 100 mehtera miehterávdnjái lagamuš oalgejoga gáttiin 
váldorokki rastá. 

 
5. Spiehkastat 17 §:a vuosttaš  cealkagis: 

Eará guollešlájaid go luosa, guvžžá dahje mearrarávddu fierbmebivdu lea lobálaš miessemánu 
20. beaivvis gitta geassemánu 15. beaivái. 

 
 

6. Spiehkastat 21 §:a 2 momeanttas čuovvovaš lasáhusain: 
 

Geavahettiin gissojuvvon nylona galgá ovttaskas láiggi sáiggar leat asehut go 8 deniera. 
Spiehkkaseaddji mearrádus lea fámus juovlamánu 31. beaivái 2021.   

 
7. Spiehkastat 22 §:a 2 momeanttas: 

 
Go doaresbuođus, čuolus dahje vuojahagas geavahuvvo fierbmi, de galgá fierpmi 
čalbmegaska leat unnimustá 58 mm ja materiálan oažžu leat dušše gissojuvvon nylon (láiggi 
sáigarat galget leat aseheappot go 8 deniera), mas láiggi gassodat lea unnimustá 1,1 mm 
(210/8x3 norgalaš árppu nr 8). Spiehkkaseaddji mearrádus lea fámus 31. juovlamánu 2021 
rádjai. 

 
8. Spiehkastat 27 §:a 2 momeantta: 

 
27 §:a 2 momeanta ii heivehuvvo. 
 

9. Spiehkastat 30 §:a 4 momeanttas: 
 

Báikegottálačča stággobivdolobi ja almmolaš báikegottálašlobi hálddašeaddjit galget dahkat 
guolástanbaji 2019 sálašalmmuhusa ovdal čakčamánu 1. beaivvi. Namuhuvvon 
guolástanlobiid hálddašeaddjit galget dan lassin addit elektrovnnalaš sálašalmmuhusa dahje 
sálašraportta báberhámis vahku 27 ovddit guollebivddu oasis suoidnemánu 8. beaivvi rádjái. 
Raporterengaskka oanideapmi dáhpáhuvvá cehkiid mielde. Jagi 2020 rájes sálašraporta galgá 
doaimmahuvvot guollebivddu čuovvu vuossárgga rádjái. 

 
10. Spiehkastat 30 §:s čuovvovaš lasáhusain: 

 
Fanasguolástuslobi dahje gáddebivdolobi hálddašeaddji, gean lohpái lea laktojuvvon okta 
dahje eanet mánnálobit, lea geatnegas raporteret máná sállaša 30 §:a mielde. 

 
11. Spiehkastat 38 §:a 1 momeanttas: 

 
Doaibmaválddálaš eiseváldi sáhttá ovttaskasdáhpáhusain dieđalaš dutkamuša, geavatlaš 
iskosiid dahje guollegilvindoaibmabijuid várás mieđihit lobi spiehkkasit 
guolástannjuolggadusa mearrádusain guliid bivddus. Spiehkkaseaddji mearrádus lea fámus 
juovlamánu 31. beaivvi 2021 rádjai. 
 
Dát spiehkastagat, mat leat dahkkon Deanu soahpamuša 6 artihkkala vuođul ja mat leat 
girjejuvvon dán sierra beavdegirjái soahpamuša 7 artihkkala mielde, heivehuvvojit 
juovlamánu 31. beaivái, juos ii nuppe láhkai leat máinnašuvvon, ja dain galgá ásahit goappáge 

oassebeali álbmotlaš láhkamearrádusain nu, ahte álbmotlaš njuolggadusat bohtet fápmui 
maŋimustá cuoŋománu 1. beaivve 2019. 
 
Vuolláičállon guoktin stuhkkan dáro- ja suomagillii, mas guktot giellaveršuvnnat leaba 
ovttaárvosaččat. 
 
Helsset/Oslo, 
 
Eana- ja meahccedoalloministeriija beales 
Ossodatoaivámuš       
Juha S. Niemelä 
 
 
 
Dálkkádat- ja birasministeriija beales 
Kansliijahoavda       
Tom Rådahl 


